
 

1 
 

 

 

                                     

                                                                                       UKA 2015/94-01 

                                                                                                               13.11.2015 

 

Eqqagassat pillugit nalunaarusiap nalilersorneqaqqinnissaa pillugu Naalakkersui-sunut 

inassuteqaateqarnissamik Inatsisartunut aalajangiiffigisassatut siunnersuut, tamatumani 

kommunit inuit tamat ingerlaarfiini illoqarfinni nunaqarfinnilu sumiif-finni cigaretsit 

sinnikuinut eqqaavissanik matoqqasunik ikkussuinissaanik peqqussu-teqarnissaq pillugu 

siunnersuut.  

(Inatsisartunut ilaasortaq Juliane Henningsen, Inuit Ataqatigiit) 

Inatsisartunut ilaasortaq Juliane Henningsen, Inuit Ataqatigiinneersup,  eqqagassat pillugit 

nalunaarusiap nalilersorneqaqqinnissaa pillugu Naalakkersuisunut inassuteqaateqarnissamik 

Inatsisartunut aalajangiiffigisassatut siunnersuutaa Partii Naleqqamiit imannak 

oqaaseqarfigissuarput.   

 

Siunnersuut inuit tamat ingerlaarfiini illoqarfinni nunaqarfinnilu sumiiffinni cigaretsit sinnikuinut 

eqqaavissanik matoqqasunik ikkussuinissamut tunngasoq Partii Naleqqamiit paasilluarparput 

ilalernartillugulu.  

 

Tassami soorlu siunnersuuteqartut oqaatigingaa, inatsisartut pujortarnermik inerteqquteqarnermi 

inatsit tunngavigalugu, silami pujortarfiusinnaasut iluini cigaretsikut matoqqasumik 

ilioraaveqassasoq. 

Taamaammat naalakkersuisut akissuteqaamminni, siunnersuutip uuma itingartinneqarnissaanik 

inassuteqarnermikkut inatsisartut inatsisaanni nr. 15, 26. Maj 2010-imeersumik aaliangersakkanut 

ilumut illua-tungilinnginneraat apeqquserneqarsinnaasoq Partii Naleqqami isumaqarpugut. 

 

Taama naatsumik oqaaseqarluta suliap aappassaanneerneqannginnerani ataatsimiititaliami 

susassaqartumi suliarineqarnissaa inassutingaarput.  

 


